
Kuala Lumpur: Malaysia meng-
gesa gencatan senjata serta-mer-
ta dilaksanakan di Gaza bagi
membolehkan bantuan kemanu-
siaan disalurkan.

Pendirian itu dinyatakan oleh
Perdana Menteri, Datuk Seri
Anwar Ibrahim menerusi per-
bualan telefon dengan Ketua Biro
Politik Hamas, Ismail Haniyeh.

"Mengambil kira situasi yang
teruk di Gaza, saya sangat me-
nyokong pemberhentian segera
pengeboman dan penubuhan ko-
ridor kemanusiaan di Rafah.

"Selain itu, penting juga bagi
Israel untuk mengetepikan si-
kap mereka terhadap politik pe-
rampasan, selain (memastikan)
gencatan senjata serta-merta de-
ngan Hamas dan benar-benar
berusaha ke arah resolusi ke-
amanan untuk  menamatkan
konflik  berterusan,” katanya
melalui Facebook, semalam.

Kelmarin, Perdana Menteri ke-
tika sesi penerangan mengenai
perkembangan terkini krisis Pa-
lestin-Israel di Dewan Rakyat me-
ngecam sikap kepura-puraan dan
hipokrit negara Barat kerana me-
ngizinkan kezaliman berterusan
Israel terhadap Palestin, tetapi
keras terhadap Russia dalam isu
Ukraine.

Beliau berkata, dunia Barat
menutup mata dan membenar-
kan tindakan penghapusan etnik
oleh rejim Israel yang jelas me-
nyalahi undang-undang antara-
bangsa.

Sementara itu, Perdana Men-
teri melalui hantaran sama ber-
kata, penting untuk mengutama-

kan kesejahteraan dan keselama-
tan semua individu yang terjejas
disebabkan krisis yang berlaku
ini.

“Dalam semangat ini, kami ko-
mited untuk menyampaikan
bantuan kemanusiaan, khusus-
nya dalam bentuk makanan dan
ubat-ubatan untuk meringan-
kan penderitaan mereka yang
memerlukan,” katanya.

Dalam pada itu, Perdana Men-
teri akan ke Riyadh, Arab Saudi
esok, bagi menghadiri Sidang Ke-
muncak ASEAN-Majlis Kerjasa-
ma Teluk dengan perbincangan
khusus akan diadakan mengenai
tindakan segera yang perlu di-
ambil terhadap kezaliman Israel
ke atas rakyat Palestin.

Menteri Luar, Datuk Seri Dr
Zambry Abdul Kadir sudah ber-
lepas ke Jeddah atas undangan
Putera Mahkota Arab Saudi, Pu-
tera Mohammed Salman dan Per-
tubuhan Kerjasama Islam (OIC)
bagi sidang itu.



